
 
 
 
 
 

ᐅᓇ ᑕᒪᕐᒥᒃ ᑎᑎᕋᖅᓯᒪᔪᖅ ᐅᖃᓕᒫᕐᓂᐊᖅᐸᐃᑦ H1N1-ᒧᑦ ᐆᑎᕐᓇᖅᑐᒧᑦ ᓄᕙᖕᓇᖅᑐᒧᑦ 
ᑲᐱᔭᐅᓚᐅᙱᓐᓂᕐᓂ.  
ᐊᐱᖅᑯᑎᒃᓴᖃᕐᓂᕈᕕᑦ ᐆᑎᕐᓇᖅᑐᒧᑦ ᓄᕙᖕᓇᖅᑐᒧᑦ ᑲᐴᑎᒋᔭᐅᔪᒧᓪᓘᓐᓃᑦ, ᐅᖃᖃᑎᖃᕐᓂᐊᖅᐳᑎᑦ 
ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐱᓕᕆᔨᒋᔭᔅᓯᓐᓂᒃ ᑲᐱᔭᐅᓚᐅᙱᓐᓂᕐᓂ. 
 
 

ᑭᓲᕙ ᑖᓐᓇ ᐆᑎᕐᓇᖅᑐᖅ ᓄᕙᖕᓇᖅᑐᖅ?  
 
ᖃᓪᓗᓈᑎᑐᑦ ᐊᑎᖃᖅᑎᑕᐅᓪᓗᓂ ᐃᒪᓐᓇ, ᐃᕗᓗᐃᓐᔭ, ᑭᒃᑯᑐᐃᓐᓇᓂᑦ ᖃᐅᔨᒪᔭᐅᓪᓗᓂ ᐆᑎᕐᓇᖅᑐᖅ/ᓄᕙᖕᓇᖅᑐᖅ, ᐊᓂᖅᓵᖅᑐᕐᓂᒃᑯᑦ 
ᖁᐱᕐᕆᓯᒪᓐᓇᖅᑑᕗᖅ ᑕᐃᒪᐃᑎᑕᐅᕙᒃᖢᓂ ᖁᐱᕐᕈᑯᓗᖕᓂᑦ.  ᑖᓐᓇ H1N1-ᖑᓂᕋᖅᑕᐅᔪᖅ ᐆᑎᕐᓇᖅᑐᖅ/ᓄᕙᖕᓇᖅᑐᖅ ᓄᑖᖑᕗᖅ ᖃᓂᒪᓐᓇᐅᓪᓗᓂ 
ᖁᐱᕐᕈᑯᓗᒃ. 

 
ᑭᒃᑯᑦ H1N1-ᒧᑦ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ ᑲᐱᔭᐅᓪᓗᐊᖅᐸᑦ ᖃᖓᒃᑯᓪᓗ? 
 
ᐃᓐᓇᐃᑦ ᓄᑕᖅᑲᓪᓗ 6-ᓂᒃ ᐅᖓᑖᓂᓗ ᑕᖅᑭᓖᑦ ᑲᐱᔭᐅᓪᓗᐊᖅᐳᑦ ᓇᖕᒥᓂᖅ ᐃᓚᑎᒡᓗ ᓴᐳᑎᓯᒪᔪᒪᒍᑎᒃ ᑖᔅᓱᒪᙵᑦ H1N1-ᖑᓂᕋᖅᑕᐅᔪᒥᑦ 
ᐆᑎᕐᓇᖅᑐᒥᑦ/ᓄᕙᖕᓇᖅᑐᒥᑦ ᑕᒪᓐᓇ ᑲᐴᑦ ᒪᓂᒪᑎᑕᐅᓕᑐᐊᖅᐸᑦ.  
 
ᐅᓇ ᐅᔾᔨᕆᔭᐅᓕ: ᓯᖓᐃᒍᕕᑦ ᓯᖓᐃᓇᓱᒋᒍᕕᓪᓘᓐᓃᑦ, ᐅᖃᐅᑎᓗᒍ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐱᓕᕆᔨᒋᕙᒃᑕᐃᑦ ᑕᒪᓐᓇ ᐃᓕᕐᓄᑦ 
ᑐᕌᖅᑎᑕᐅᓇᔭᖅᑑᒐᓗᐊᒥᒃ ᑲᐴᒻᒥᒃ ᐊᒃᑐᖅᓯᓂᖃᑐᐃᓐᓇᕆᐊᖃᕐᒪᑦ.  

 
ᖃᓄᖅ ᑕᒪᓐᓇ ᑲᐴᑎ ᓴᐳᔾᔨᓯᒪᔪᓐᓇᖅᐸ H1N1-ᒧᑦ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ?  
 
ᑕᒪᕐᒥᑲᓴᑦ ᑭᒃᑯᑐᐃᓐᓇᐃᑦ ᑕᐃᒪᐃᑦᑐᖅᑖᕈᓐᓇᐃᓪᓕᓂᐊᖅᑐᑦ 10-ᐸᓗᖕᓂᒃ ᐅᓪᓗᓂᒃ H1N1-ᒧᑦ ᑲᐱᔭᐅᕌᓪᓚᓚᐅᕐᓗᑎᒃ. ᖃᐅᔨᓴᖅᑕᐅᑎᓪᓗᒍ ᑕᒪᓐᓇ ᑲᐴᑎ 
ᓇᓗᓇᕈᓐᓃᖅᑎᑦᑎᓚᐅᖅᑐᖅ 85%-ᓗ 98%-ᓗ ᐊᑯᓐᓂᖓᓂ ᖃᓄᐃᙱᑦᑎᐊᖅᑐᑦ ᐃᓐᓇᐃᑦ ᑲᐱᔭᐅᓂᑯᑦ ᓴᐳᔾᔭᐅᓯᒪᔪᓐᓇᕐᓂᖏᓐᓂᒃ ᑕᒪᑐᒧᖓ 
ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ.   
 
ᑕᒪᓐᓇ ᑲᐴᑎ ᓱᕙᓕᑭᐊᐸᓘᑐᐃᓐᓇᕆᐊᖃᕐᒥᔪᖅ ᐃᓄᖕᓂ ᐊᑲᐅᙱᓕᐅᕈᑎᖃᖅᐸᒃᑐᓂ ᑎᒥᖏᑕ ᓴᐳᒻᒥᔾᔪᑎᖏᓐᓂᒃ ᐃᓗᐊᖅᓴᐅᑎᑐᖅᐸᒃᑐᓂᓘᓐᓃᑦ ᑎᒥᖏᑕ 
ᓴᐳᒻᒥᔾᔪᑎᖏᓐᓂᒃ ᐊᒃᑐᖅᓯᓂᖃᖅᐸᒃᑐᓂᒃ, ᑭᓯᐊᓂᑦᑕᐅᖅ ᓱᓕ ᐱᒻᒪᕆᐊᓘᕗᖅ ᑕᒪᒃᑯᐊ ᑕᐃᒪᐃᑦᑐᑦ ᑲᐱᔭᐅᖃᑕᐅᒍᑎᒃ.  

 
ᖃᓄᖅ ᑕᒪᓐᓇ H1N1-ᒧᑦ ᑲᐱᔭᐅᔾᔪᑎ ᖁᐊᖅᓵᕐᓇᙱᑎᒋᕙ? 
  
ᖃᐅᔨᓴᒻᑕᐅᓂᖓ ᑕᒪᑐᒪ ᑲᐴᑎᐅᑉ ᖃᔅᓯᑲᓪᓚᖕᓂ ᓄᓇᕐᔪᐊᕐᒥ ᓄᓇᓕᖕᓂ ᑕᑯᑎᑦᑎᓯᒪᕗᖅ ᑕᒪᒻᓇ H1N1-ᒧᑦ ᑲᐱᔭᐅᓂᖅ ᖁᐊᖅᓵᕐᓇᙱᓐᓂᖓᓂᒃ 
ᐊᑐᕈᓐᓇᑦᑎᐊᕐᓂᖓᓂᒡᓗ ᐃᓕᖕᓂᒃ ᓴᐳᔾᔨᓯᒪᓂᐊᕐᓗᓂ H1N1-ᒧᑦ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ. ᑖᓐᓇ H1N1-ᒧᑦ ᑲᐱᔭᐅᔾᔪᑎ ᓴᓇᔭᐅᕙᒃᐳᖅ 
ᐊᔾᔨᑲᓴᑦᑎᐊᖓᒍᑦ ᑕᒪᒃᑯᐊ ᖃᖓᙳᕌᖓᑦ ᐆᑎᕐᓇᕐᓂᕐᒧᑦ/ᓄᕙᖕᓇᖅᑐᒧᑦ ᑲᐱᔭᐅᓂᐊᕙᒃᑐᒧᑦ, ᑕᒪᕐᑯᐊᓗ ᐊᑐᖅᑕᐅᖃᑦᑕᖅᓯᒪᓕᖅᖢᑎᒃ ᖁᐊᖅᓵᕐᓇᕋᑎᒃ 
ᐊᑐᕐᓂᖃᑦᑎᐊᖅᐸᒃᖢᑎᒡᓗ ᑲᓇᑕᒥ ᐊᕐᕌᒍᒐᓴᐅᓕᖅᑐᓄᑦ.    
 
H1N1-ᒧᑦ ᑲᐱᓯᔾᔪᑕᐅᕙᒃᑐᖅ ᐃᓚᖃᖅᐳᖅ ᐃᑲᔪᕈᑕᐅᓂᐊᖅᑐᒥᒃ ᑎᒥᒥ ᓴᐳᒻᒥᔾᔪᓯᐅᖅᑐᓂᒃ ᑕᒪᑐᒧᖓ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ ᑕᐃᒪᐃᓐᓂᖓᓄᓪᓗ 
ᐊᖏᒡᓕᒋᐊᖅᑎᑦᑎᓪᓗᓂ ᑎᒥᐅᑉ ᓴᐳᒻᒥᔾᔪᑎᖏᓐᓂᒃ. ᑕᒪᓐᓇ ᓴᐳᒻᒥᔾᔪᑕᐅᕙᒃᑐᖅ ᓴᓇᔭᐅᕙᒃᐳᖅ ᑎᒥᒥ ᓴᓇᔭᐅᕙᓪᓕᐊᕙᒃᑐᒥ ᐅᖅᓱᕐᒥ, ᐃᓚᕐᒥᒃ ᕙᐃᑕᒥᓐ E-
ᒥᒡᓗ. ᑖᓐᓇᑦᑕᐃᓇᖅ ᓴᐳᒻᒥᔾᔪᑕᐅᕙᒃᑐᖅ ᖃᐅᔨᓴᖅᑕᐅᓚᐅᖅᐳᖅ 45, 000-ᓂ ᑭᒃᑯᑐᐃᓐᓇᓂ ᖁᐊᖅᓵᕐᓇᖅᑐᓂᒡᓗ ᐃᓱᒫᓗᖕᓇᖅᑐᓂᒃ ᐱᑕᖃᓚᐅᙱᖦᖢᓂ 
ᑕᒪᒃᑯᓇᓂ ᖃᓄᐃᙱᑦᑎᐊᖅᑐᓂ ᐃᓐᓇᕐᓂ ᓄᑕᖅᑲᓂᓘᓐᓃᑦ. ᑭᓯᐊᓂᑦᑕᐅᖅ, ᑕᒪᓐᓇ ᐃᓚᓕᐅᔾᔭᐅᓯᒪᔪᖅ ᖃᐅᔨᓴᖅᑕᐅᑦᑎᐊᓚᐅᙱᓚᖅ ᓄᑕᖅᑲᓂ 
ᐊᕐᕌᒍᓕᖕᓂ 3 ᑐᖔᓂ ᓯᖓᐃᔪᓂᓗ ᐊᕐᓇᓂ.    

 

ᑭᓲᕙᓪᓕ ᖁᐊᖅᓵᕐᓇᕈᓐᓇᖅᑐᑦ H1N1-ᒧᑦ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ ᑲᐱᔭᐅᓗᓂ?  
 
ᑖᓐᓇ H1N1-ᒧᑦ ᐆᑎᕐᓇᖅᑐᒧᑦ/ᓄᕙᖕᓇᖅᑐᒧᑦ ᑲᐱᔭᐅᓂᖅ ᐃᓚᖃᖅᐳᖅ ᒥᑭᑦᑐᒻᒪᕆᑯᓗᖕᒥᒃ ᑐᖁᖓᔪᓂᒃ H1N1-ᒧᑦ 
ᐆᑎᕐᓇᖅᑐᓂᒃ/ᓄᕙᖕᓇᖅᑐᓂᒃ, ᑕᐃᒪᐃᓐᓂᖓᓄᓪᓗ ᖃᓂᒪᓕᕈᓐᓇᙱᓚᑎᑦ ᑲᐱᔭᐅᒍᕕᑦ. ᑲᐱᔭᐅᕌᓪᓚᓚᐅᕐᓗᓂ ᓴᖅᑭᓕᕋᔭᖅᑐᑦ 
ᐊᔾᔨᑲᓴᑦᑎᐊᕆᕙᐃᑦ ᐊᕐᕌᒍᑕᒫᑦ ᑲᐱᔭᐅᓂᐅᕙᒃᑑᑉ.  
 

   ᑐᓴᖅᑕᐅᔪᒃᓴᓄᑦ ᑎᑎᕋᖅᓯᒪᔪᑦ  

ᑲᐱᔭᐅᓚᐅᙱᓐᓂᕐᓂ  H1N1-ᒧᑦ ᐆᑎᕐᓇᖅᑐᒧᑦ ᓄᕙᖕᓇᖅᑐᒧᑦ  
  



ᓴᖅᑭᒐᔪᖕᓂᖅᐹᑦ ᑲᐱᔭᐅᕌᓪᓚᓚᐅᕐᓗᓂ H1N1-ᒧᑦ ᐆᑎᕐᓇᖅᑐᒧᑦ/ᓗᕙᖕᓇᖅᑐᒧᑦ ᒥᑭᑦᑐᑯᓘᓚᐅᖅᐳᑦ ᐅᑯᓂᖓᓗ ᐃᓚᖃᖅᖢᑎᒃ, 
ᐋᓐᓂᕐᓇᖅᑐᒥᒃ ᐃᒃᐱᒋᓂᕐᒥᒃ, ᐳᕕᓕᕐᓂᕐᒥᒃ ᑲᐱᔭᐅᕝᕕᐅᔪᕐᓗ ᐊᐅᐸᖅᓯᕙᒃᖢᓂ. ᒪᑯᐊᑦᑕᐅᖅ ᐅᖃᐅᓯᐅᒐᔪᓚᐅᕐᒥᔪᑦ, ᑕᖃᓯᒪᓂᖅ, ᓄᑮᑦ 
ᓇᒡᒍᐊᓪᓗ ᐃᒃᐱᖕᓂᐊᓂᖏᓐᓂᒃ, ᓂᐊᖁᙳᔪᖃᖅᐸᒃᖢᓂᓗ. ᓄᑲᖅᖠᐅᓂᖅᓴᓂᓕ ᓄᑕᖅᑲᓂ, ᐆᑎᕐᓇᖅᐸᒃᖢᑎᒃ, ᐅᐃᕐᙵᖅᐸᒃᖢᑎᒃ, 
ᕿᓄᓴᕋᐃᓕᖅᖢᑎᒡᓗ ᑳᒍᓐᓇᐃᓪᓕᕙᒃᖢᑎᒡᓗ ᐅᖃᐅᓯᐅᓚᐅᕐᒥᔪᖅ ᐅᓄᙱᑦᑐᑯᓘᒐᓗᐊᓂ. ᐱᒻᒪᕆᐊᓗᖕᓂᒃ ᐃᓅᓯᕐᒥᒃ 
ᖁᐊᖅᓵᕐᓇᖅᑎᑦᑎᔪᓐᓇᖅᑐᓂᒃ ᐱᑕᖃᓕᖅᑐᓂᒃ ᐱᑕᖃᑦᑎᐊᙱᑦᑐᒻᒪᕆᐅᕗᖅ ᑕᐃᒪᐃᑐᒧᑦ ᑲᐱᔭᐅᕌᓪᓚᓚᐅᕐᖢᓂ.  
 
ᓴᖅᑭᒐᔪᖕᓂᖅᐸᑦ ᑲᐱᔭᐅᕌᓪᓚᓚᐅᕐᓗᓂ ᑕᒪᑐᒧᖓ: ᓂᐊᖁᙳᓂᖅ; ᑕᖃᓯᒪᓂᖅ; ᐋᓐᓂᐊᕆᔭᖃᕐᓂᖅ, ᑎᓯᔪᒥᒃ ᖃᑦᑎᒃᑐᖃᓕᕐᓗᓂ 

ᑲᐱᔭᐅᕝᕕᒃᑯᑦ; ᓇᒡᒍᐊᑦ ᐋᓐᓂᐊᕈᓘᔭᕐᓗᑎᒃ. 
(10%-ᖏᓐᓂ ᑕᒪᑐᒧᖓ ᑲᐱᔭᐅᔪᕕᓂᕐᓂ) 

 
ᓴᖅᑭᐸᒃᑐᑦ ᑲᐱᔭᐅᕌᓪᓚᓚᐅᕐᓗᓂ ᑕᒪᑐᒧᖓ:  ᐆᓇᕐᓗᓂ, ᐅᖏᓚᑲᑕᒡᓗᓂ ᓱᙴᔭᓕᕐᓗᓂᓘᓐᓃᑦ ᑲᐱᔭᐅᕝᕕᒃᑯᑦ; 

ᐊᐅᒪᔮᑲᑕᖕᓂᖅᓴᐅᓕᕐᓗᓂ/ᐆᓕᒡᓗᓂ, ᐆᑎᕐᓇᑲᑕᖅᑰᔨᓗᓂ; 
(1%-ᒥ to 10%-ᒧᑦ ᑕᒪᑐᒧᖓ ᑲᐱᔭᐅᔪᕕᓂᕐᓂ)       ᕿᓕᖅᓯᓇᐃᑦ ᖁᖓᓯᕐᒦᑦᑐᑦ ᐅᓂᕐᒦᑦᑐᑦ ᐃᓗᑕᕐᒦᑦᑐᓪᓘᓐᓃᑦ ᐳᕕᓕᕐᓄᑎᒃ. 
 
ᓴᖅᑭᒐᔪᙱᑦᑐᑦ ᑲᐱᔭᐅᕌᓪᓚᓚᐅᕐᓗᓂ ᑕᒪᑐᒧᖓ: ᑲᑭᓚᓈᖅᓯᓗᑎᒃ ᐃᒃᐱᖕᓂᐊᑦᑎᐊᕈᓐᓃᕐᓗᑎᒡᓘᓐᓃᑦ ᐊᒡᒐᑎᑦ ᐃᓯᒃᑲᓪᓘᓐᓃᑦ; 

ᐅᐃᕐᙵᑲᑕᒡᓗᓂ; ᓯᓂᒍᓐᓇᐃᓪᓕᐅᖅᑲᓗᓂ, ᐅᐃᔾᔭᙳᓗᓂ, ᐊᕿᑦᑐᖅᓱᕐᓗᓂ 
( 0.1%-ᒥᑦ - 1%-ᒧᑦ ᑕᒪᑐᒧᖓ ᑲᐱᔭᐅᔪᕕᓂᕐᓂ)     ᒥᕆᐊᑲᑕᒡᓗᓂ, ᓈᙳᑲᑕᒡᓗᓂ, ᖃᓂᒪᓂᕐᒥᒃ ᐃᒃᐱᒍᓱᒡᓗᓂ; ᐅᖏᓚᑲᑕᒡᓗᓂ .  
      ᐱᖑᔭᓗᓂᓘᓐᓃᑦ 
ᑕᒪᒃᑯᐊᓕᒫᖅ ᑲᐱᔭᐅᕌᓐᓚᓚᐅᕐᓗᓂ ᓴᖅᑭᓕᕋᔭᖅᑐᑦ ᐱᑕᖃᕈᓐᓃᕋᔪᒃᐸᒃᑐᑦ ᐅᓪᓗᓂ 1-2-ᓂ ᖃᓄᐃᓕᐅᖅᑕᐅᒃᑲᓐᓂᙱᒃᑲᓗᐊᕐᓗᓂ. 
ᐱᑕᖃᐃᓐᓇᖅᐸᑕ, ᖃᐅᔨᒋᐊᕐᕕᒋᓗᒍ ᐃᓗᐊᖅᓴᐃᔨᓯ ᓘᒃᑖᓯᓘᓐᓃᑦ.  
 
ᐱᕐᔪᐊᖑᓂᖅᓵᓗᒃ ᖃᓂᒪᓐᓇᖅ ᐊᑎᖃᖅᖢᓂ Guillain-Barré syndrome (ᖃᓂᒪᕐᔪᐊᕐᓇᖅᑐᖅ ᓄᑭᖃᕈᓐᓃᕐᓇᖅᖢᓂ 
ᐊᑎᖃᖅᑎᑕᐅᕙᒃᑭᓪᓗᓂᓗᑦᑕᐅᖅ ᖃᓪᓗᓈᑎᑐᑦ ᐃᒪᓐᓇ, GBS) ᓴᖅᑭᖃᑦᑕᖅᓯᒪᒋᕗᑦ ᐅᓄᙱᑦᑐᒻᒪᕆᑯᓘᒐᓗᐊᓂ ᐊᕐᕌᒍᑕᒫᓯᐅᑎᒥᒃ 
ᓄᕙᖕᓇᒧᑦ ᑲᐱᔭᐅᔪᖄᓪᓚᓚᐅᖅᑎᓪᓗᒍ. ᑭᒃᑯᑐᐃᓐᓇᐃᑦ ᖃᔅᓯᓂᒃ ᐊᕐᕌᒍᖃᕋᓗᐊᕈᑎᒃ ᑕᒪᑐᒧᖓ GBS-ᒧᑦ ᐊᒃᑐᖅᑕᐅᔪᓐᓇᖅᐳᑦ ᑭᓯᐊᓂ 
ᑕᒪᓐᓇ ᖃᓂᒪᓐᓇᖅ ᓴᖅᑭᒐᔪᖕᓂᖅᓴᐅᒋᕗᖅ ᐃᓐᓇᐅᓂᖅᓴᓂ. ᑖᓐᓇ ᓴᖅᑭᒐᔪᙱᑉᐳᖅ ᑕᑯᔭᐅᓕᑕᐃᓐᓇᖅᐸᖕᒪᑦ 1-ᒥᑦ 100,000-ᓂᑦ 
ᐱᓕᕆᕝᕕᐅᔪᓂᑦ. 
 

ᑭᒃᑯᓪᓕ ᑲᐱᔭᐅᔭᕆᐊᖃᙱᓚᑦ ᑕᒪᑐᒧᖓ H1N1-ᒧᑦ ᐆᑎᕐᓇᖅᐸᒃᑐᒧᑦ/ᓄᕙᖕᓇᖅᑐᒧᑦ ᑲᐴᒻᒧᑦ? 
 
ᑖᓐᓇ H1N1-ᒧᑦ ᑲᐴᑎ ᐊᔪᖅᑎᑕᐅᕗᖅ ᐊᑐᖅᑕᐅᔭᕆᐊᒃᓴᖅ ᓄᑕᖅᑲᓄᑦ 6-ᑐᖔᓂ ᑕᖅᑭᓕᖕᓄᑦ. 
 
ᑲᐱᔭᐅᓪᓗᐊᙱᓚᑎᑦ H1N1-ᒧᑦ ᑲᐴᒻᒧᑦ ᐃᒪᓐᓇᐃᓐᓂᕈᕕᑦ: 
 
 ᑲᐱᔭᐅᕌᓪᓚᓚᐅᕐᓗᑎᑦ ᑎᒥᒃᑯᑦ ᐊᑲᐅᙱᓕᓕᐅᕈᑎᖃᒻᒪᕆᓕᕐᓂᕈᕕᖅ (anaphylactic-ᖑᓂᕋᖅᑕᐅᔪᒥᒃ) ᑭᓱᑐᐃᓐᓇᒧᑦ ᑲᐴᑎᒥ 

ᐃᓚᔭᐅᓯᒪᔪᒧᑦ; 

 ᑎᒦᑦ ᐱᐅᒃᓴᙱᑦᑐᒻᒪᕆᐅᒃᐸᑦ ᒪᓐᓂᖕᓂᒃ (ᓲᕐᓗ ᐃᒪᓐᓇ; ᐅᕕᓂᖕᓂ ᐊᐅᐸᕐᓂᖃᓕᖅᑐᒻᒪᕆᐅᓐᓂᕈᕕᑦ, ᖃᓂᖅᐱᑦ ᐃᓗᐊᒍᑦ 

ᐳᓕᖅᑐᕕᓂᐅᒍᕕᑦ ᐊᒻᒪᓗ/ᐅᕝᕙᓘᓐᓃᑦ ᐃᒡᒋᐊᒃᑯᑦ, ᐊᓂᖅᓵᖅᑐᒡᒐᓕᖅᑐᒻᒪᕆᐅᓐᓂᕈᕕᑦ); 

 ᒫᓐᓇᒃᑯᑦ ᐆᑎᕐᓇᑲᑕᒃᑯᕕᑦ; ᐃᒪᓐᓇᓘᓐᓃᑦ 

 ᐊᑐᖃᑦᑕᖅᓯᒪᓂᑰᒍᕕᑦ ᑖᔅᓱᒥᖓ Guillan-Barré Syndrome-ᖑᓂᕋᖅᑕᐅᔪᒥᒃ ( ᓄᑭᒃᑯᑦ ᓄᑭᒃᖠᓯᒪᓐᓂᕐᓗᑎᑦ) ᐱᓇᓱᐊᕈᓰᑦ 8 ᐃᓗᐊᓂ 

ᐊᕐᕌᒍᑕᒫᖅᓯᐅᑎᓂᒃ ᓄᕙᖕᓇᖅᑐᒧᑦ ᑲᐱᔭᐅᕌᓪᓚᓚᐅᕐᓗᑎᑦ 

 
ᑎᒥᖕᓂ ᐊᑐᖃᑦᑕᖅᓯᒪᒍᕕᑦ ᑭᖑᓂᑦᑎᓐᓂ ᑲᐱᔭᐅᓂᐅᖃᑦᑕᓚᐅᖅᑐᓄᑦ, ᓯᖓᐃᒍᕕᑦ ᓯᖓᐃᑐᐃᓐᓇᕆᐊᖃᕋᓱᒋᒍᕕᓪᓗ, 
ᐊᐅᓈᕐᓂᒃᑯᑦ ᐊᑲᐅᙱᓕᐅᕈᑎᖃᒻᒪᕆᒃᐸᒃᑯᕕᑦ, ᐃᓗᐊᖅᓴᐅᑎᑐᖃᑦᑕᕈᕕᑦ ᐊᒃᑐᖅᓯᑐᐃᓐᓇᕆᐊᓕᖕᓂᒃ ᐊᐅᖕᒥᒃ 
ᕿᓂᖅᓯᑎᑦᑎᑐᐃᓐᓇᕆᐊᓕᖕᓂᒃ, ᖃᐅᔨᓇᓱᓪᓗᐊᖅᐳᑎᑦ ᖃᓄᐃᙱᑦᑎᐊᖅᑐᓕᕆᔨᒻᒪᕆᖕᒧᑦ ᑲᐱᔭᐅᓚᐅᙱᓐᓂᕐᓂ. 

